
ČLANU
PRIVREMENE ISTRAŽNE KOMISIJE PREDSTAVNIČKOG DOMA
PARLAMENTARNE SKUPŠTINE BiH ZA UTVRĐIVANJE STANJA
U PRAVOSUDNIM INSTITUCIJAMA BiH

Damiru Arnautu, Zukanu Helezu, Mirjani Marinković-Lepić, Zlatanu Begiću, Almi Čolo,
Draganu Mektiću, Branislavu Borenoviću i Miri Pekić

Na osnovu člana 35. st. (1) i (2) Poslovnika Predstavničkog doma Parlamentarne skupštine Bosne i
Hercegovine („Službeni glasnik BiH”, br. 79/14, 81/15, 97/15, 78/19 i 26/20), zaključka s 2. hitne
sjednice Predstavničkog doma о formiranju Privremene istražne komisije Predstavničkog doma
Parlamentarne skupštine BiH za utvrđivanje stanja u pravosudnim institucijama BiH, održane 14. 6. i
26. 6. 2019, i zaključka o potvrđivanju imenovanja članova Privremene istražne komisije
Predstavničkog doma Parlamentarne skupštine BiH za utvrđivanje stanja u pravosudnim institucijama
BiH, usvojenog na 8. sjednici Predstavničkog doma, održanoj 15. 5, 19. 5. i 20. 5. 2020, sazivam 31.
sjednicu Privremene istražne komisije Predstavničkog doma Parlamentarne skupštine BiH za
utvrđivanje stanja u pravosudnim institucijama BiH (u daljnjem tekstu: Privremena istražna
komisija).
Sjednica će biti održana u utorak, 25. 5. 2021, u zgradi Parlamentarne skupštine BiH, u Plavoj sali,
za vrijeme pauze Predstavničkog doma
Za sjednicu predlažem sljedeći

DNEVNI RED

1. Prijedlog za saslušanje svjedoka pred Privremenenom istražnom komisijom;

Pozivamo Vas da sjednici obavezno prisustvujete.

U slučaju potrebe, možete kontaktirati sekretare Privremene istražne komisije Igora Bajića ili Sonju
Abdulovski na broj telefona: 033 286 068 ili na e-mail adresu: igor.bajic@parlament.ba ili
sonja.abdulovski@parlament.ba.

S poštovanjem,
Predsjedavajući Privremene istražne komisije

Damir Arnaut

Dostaviti:
- naslovu
- a/a



NEAUTORIZIRAN TRANSKRIPT

31. SJEDNICE PRIVREMENE ISTRAŽNE KOMISIJE PREDSTAVNIČKOG DOMA

PARLAMENTARNE SKUPŠTINE BOSNE I HERCEGOVINE

ZA UTVRĐIVANJE STANJAU PRAVOSUDNIM INSTITUCIJAMA BiH

održane 25.05.2021. godine

PREDSJEDAVAJUĆI

DAMIR ARNAUT

Dobar dan svima. Otvaram 31-prvu sjednicu Privremene istražne komisije predstavničkog doma

Parlamentarne skupštine Bosne i Hercegovine za razmatranje stanja u pravosudnim institucijama

Bosne i Hercegovine. Konstatujem da imamo kvorum za rad i odlučivanje. Prisutni su gospodi

Helez, gospođa Marinković-Lepić, gospodin Borenović, gospođa Pekić i ja kao predsjedavajući.

Prisutni su i sekretari i predstavnici press službe. Za sjednicu predlažem sljedeći dnevni red:

1. Prijedlog za saslušanje svjedoka pred Privremenom istažnom komisijom.

Otvaram raspravu o dnevnom redu. Konstatujem da nema prijavljenih za raspravu pte je predloženi

dnevni red usvojen, kako je predložen. Otvaram raspravu o prvoj tački dnevog reda, prijedlog za

saslušanje svjedoka pred Privremenom istažnom komisijom. Otvaram raspravu. Gospodine Helez,

izvolite.

ZUKAN HELEZ

..... (isključen mikrofon)

DAMIR ARNAUT

Samo mikrofon, molim vas.

ZUKAN HELEZ

Odavno je u igri taj čovjek da bude svjedok. On je jedan od onih koji su otkrili, pokrenuli aferu

Pandora ili kako, predmet kako se to kaže. On je bio predsjednik sinidikata u ovoj Upravi za

indirektno oporezivanje, poslije je bio taj visokorangirani inspektor. Znači prošao je sve faze, radio



je u MUP-u, bio je jedan od čelnika MUP-a, jel Zeničko-Dobojski ili Tuzlanski kanton. Isto tako

inspektor, visokorangiran, sad je trenutno u penziji i mislim da je osoba koja može kada je u pitanju

ovaj ova Pandora, da može da nam dosta toga kaže, ko opstruiše, kako je išlo, ko je obuhvaćen i

tako dalje. Ja sam se čuo sa njim, ne znam čovjeka, ali te pozicije koje obnašao i želja da bude gost

ovdje i da kaže sve to, ovaj ja mislim da zaslužuje da bude naš gost.

DAMIR ARNAUT

Hvala gospodine Helez. Apsolutno to nije znači to sporno. Mi smo imali svjedoke koji su sami

ukazali na činjenicu da mogu biti od pomoći ovaj Komisiji i ovo sigurno nije prvi put da imamo

takvu situaciju. Možete li znači samo radi stenograma, jer za potrebe sekretara ime i prezime osobe

tako da možemo uputiti poziv.

ZUKAN HELEZ

Isključen mikrofon....

DAMIR ARNAUT

Samo ime i prezime i funkciju, a sekretari mogu od vas uzeti broj telefona.

ZUKAN HELEZ

Isključen mikrofon... pošto je penzioner čovjek, ali je to obnašao. Znači evo predsjednik sindikata

Uprave, prvi predsjednik sindikata Uprave za indirektno oporezivanje, inspektor u Upravi za

indirektno oporezivanje, sad ne znam koji je to rang, ne razumijem se.

DAMIR ARNAUT

Mislim da nije bitno, dajte nam samo znači ime i prezime i instituciju u kojoj je obnašao funkciju,

a sekretari će da se pobrinu za...

ZUKAN HELEZ

E, Mehmedalija Osmić, predsjednik sindikata, prvi predsjednik sindikata Uprave za indirektno

oporezivanje. Je li dovoljno?



DAMIR ARNAUT

Sasvim dovoljno. Znači, evo konstatujem da imamo prijedlog da pozovemo kao svjedoka pred

Istražnom komisijom, gospodin Mehmedalija Osmić, koji je ranije obnašao funkciju u sindikatu

Uprave za indirektno oporezivanje. Sekretari će dalje utvrditi sve detalje i evo, ja pozivam

sekretare, iako za to nije potrebna odluka Komisije da pokušamo to organizovati za 17.6. jel tako

kad već imamo svjedočenje gospodina Grčevića. U svakom slučaju evo stavljam na glasanje

prijedlog da se gospodin Mehmedalija Osmić pozove da bude svjedok pred Komisijom. Ko je za?

Usvojeno jednoglasno, nema glasova protiv i suzdržanih. Ima li dalje prijavljenih za raspravu po

ovoj tački dnevnog reda.  Gospodin Borenović, izvolite.

BRANISLAV BORENOVIĆ

Pa eto samo da to bude uslovno da bude 17-tog.

DAMIR ARNAUT

A to računamo da ćemo imati sjednicu 17-tog, gospodin Grčević dolazi i evo pokušat će sekretari

da organizuju. Tako je. Za to nam ne treba posebna odluka, jel? To je to. Nema više prijavljenih

za raspravu. Zaključujem 31-prvu sjednicu Istražne komisije. Hvala vam.

